
ОКТОМВРИ - ДЕКЕМВРИ 2022   //   CIVICAMOBILITAS.MK МАГАЗИН БР.15



Ова е последниот број на списанието „Граѓаните за 
промена“, гласникот на Цивика мобилитас, но и глас-
ник на целото граѓанско општество. Да бидеме поспе-
цифични, ова е последен број од оваа фаза на Цивика 
мобилитас и во овој формат во кој ги презентиравме 
активностите и постигнувањата на граѓанските орга-
низации во последните четири години. 

Како што ветивме, фокусот на интересот беа граѓаните 
како корисници на услугите на граѓанските органи-
зации но, исто така и како иницијатори и учесници 
во општествените промени. За нив, во „Граѓаните за 
промена“ објавивме 360 информации. Ако ги цени-
ме активностите и постигнувањата на основа на обја-
вите, би рекле дека тие најчесто биле поврзани со 
граѓанскиот ангажман или активизам на што сме пос-
ветиле 133 текстови. Веднаш потоа се оние поврзани 
со граѓанското учество, или вкупно 98 текстови. Спи-
санието, на свој начин одговори на една од најдрама-
тичните здравствени кризи, односно на пандемијата 
предизвикана од Ковид-19. Активностите на граѓан-
ските организации поврзани со неа беа дел од некол-
ку изданија на списанието, а едно целосно беше пос-
ветено на нив.   

Цивика мобилитас веќе 12 години ги поддржува 
граѓанските организации и нивниот развој. Резултат 
на тоа се зајакнати организации, не само финансиски 
туку и во нивните знаења и вештини, во нивната глас-
ност и во нивната битка да бидат прашани и слушнати, 
да бидат суштински дел од дискусиите и креирањето 
на политиките во државата. Таа беше и сé уште е една 
од најзначајните програми за таа поддршка. Во трите 
фази на спроведување, вкупно 324 организации до-
бија 463 грантови, а само во последната фаза, со 149 

грантови, 130 организации станаа дел од големото се-
мејство грантисти. Но, Цивика мобилитас не e ексклу-
зивна заедница и програмата се стреми да допре до 
сите граѓани и граѓански организации, да ги сподели 
информациите и знаењата што се создаваат во текот 
на нејзиното спроведување. Затоа сме отворени за 
сите организации, за сите чинители на граѓанското 
општество кои ќе овозможат да го зајакнеме граѓан-
ското учество, да ја подобриме соработката, да ги из-
градиме врските со нашите конституенти да ја напра-
виме околината во која функционираме подобра за 
работа. 

„Граѓаните за промени“ на Цивика мобилитас ќе про-
должи и во новата фаза, која ќе започне на 1 април 
2023 година. Во неа, списанието ќе транзитира кон по-
голема одржливост што ќе значи многу поголема вклу-
ченост на граѓанските активисти во создавањето на 
текстовите. Тимот на Цивика мобилитас ќе биде тука 
да ја олесни таа транзиција, а списанието да остане 
дел од мозаикот со која Швајцарската амбасада веќе 
12 години дава поддршка на граѓанскиот сектор и која 
не е само финансиска, туку и содржинска и суштинска, 
а таа поддршка не само што го зајакна секторот, туку 
го направи и погласен и повидлив. Ова е затворање на 
една фаза но, и повик до сите колеги да бидат дел од 
„Граѓаните за промена“ во новата фаза. 

Да ги споделиме информациите затоа што тие вредат 
тогаш кога ќе стигнат таму каде што е потребно.

Пријатно читање! 
Гонце Јаковлеска 

Национален координатор на  
Цивика мобилитас за ИКО

ДОБРА ОСНОВА ЗА НОВ ПОЧЕТОК

Им благодариме на: Националната мрежа против насилство врз жени и семејно насилство (НМПН, РЦС Спектар од Крива 
Паланка, Здружението за хумано домување Хабитат Македонија, Националната платформа за женско претприемништво, 
Ромалитико, Здружението на новинарите на Македонија, Квир Центарот, Националниот младински совет на Македонија, Ин-
ститутот за комуникациски студии, Здружението за истражување и анализи – ЗМАИ, Центарот за граѓански комуникации, 
Коалицијата Сите за правично судење, Движењето Антикоцкање од Тетово, Регионалниот центар за застапување од Делчево, 
Банка за храна – Македонија, Македонска развојна фондација за претпријатија, Мобилност Велес, Еко Герила Преспа, Трибенкс, 
Доза Среќа, Здружението Конект, Мобилност – Битола и Лице в лице за поддршката и пристапот до информациите при под-
готовката на текстовите за овој број. Фото архива: МЦМС, Цивика мобилитас, Мрежа за заштита од дискриминација, РЦС 
Спектар, Хабитат Македонија, НПЖП, Ромалитико, ЗНМ, Квир Центарот, НМСМ, ИКС, ЗМАИ, ЦГК, КСПС, Движењето Ан-
тикоцкање, РЦЗ од Делчево, Банка за храна – Македонија, МРФП, Мобилност Велес, Еко Герила Преспа, Трибенкс, Доза Среќа, 
Конект, Мобилност – Битола и Лице в лице. 

Во текот на 2022г. Националната мрежа против насил-
ство врз жени и семејно насилство заедно со млади ис-
тражувачки работеше на два тематски извештаи повр-
зани со родово базираното насилство. Двата извештаи 
беа презентирани на 15 декември 2022 година.  

Првиот извештај се однесува на економското насилство 
како форма на родово базирано и семејно насилство. 
Според него, испитаничките во голема мера ги препо-
знаваат формите на економско насилство и тоа: ограни-
чување во располагањето со лични приходи и финансии 
од страна на партнер или член на семејството, исклучу-
вање од донесување финансиски одлуки, барање доз-
вола и финансии за задоволување лични потреби, спре-
чување и ограничување при изборот за вработување и 
можноста за заработувачка, како и ограничување при 
располагање со буџетот за одржување на домаќинство-
то и грижа на детето. 

Околу 30 проценти од испитаните жени изјавиле дека се 
жртви на овој вид насилство, но само 9,4 отсто ги прија-
виле ваквите случаи во полициска станица. Всушност, 
од стапувањето на сила на Законот за спречување и 
заштита од насилство врз жени и семејно насилство во 
мај 2021 година, евидентирани се само четири случаи. 
Причина за ниското ниво на пријавување може да се 
најде и во фактот дека Центарот за социјални работи 
препознава само еден вид на економско насилство, и 
тоа надмирување на комунални, режиски и трошоци за 
домаќинството.   

Вториот извештај ги опфаќа анти-родовите движења и 
нивното влијание врз насилство врз жените. Докумен-
тот пронаоѓа јасна стратегија на антагонизирање на ме-
ханизмите за заштита на родово базираното насилство, 
и тоа: креирање лажна слика за тоа што претставува Ис-
танбулската конвенција и нејзино претставување како 
закана за идентитетот, лажно информирање за после-

диците и начинот на кој родово базираното насилство 
се третира доколку се спроведе Конвенцијата, како и 
политичко мобилизирање преку претставување на сео-
пшта закана од родовата еднаквост и заштитата од родо-
во базираното насилство.  

Во однос на заложбите на институциите и нивното адре-
сирање на родовата нееднаквост, генерален заклучок е 
дека родовата еднаквост е делумно спомната како дел 
од надлежните министерства и истата е искажана пре-
ку „идни заложби“. Во мометов постои недостаток на 
дефинирани конкретни начини преку кои институции-
те планираат комуникација со јавноста и граѓаните за 
афирмирање на родовата еднаквост како дел од маке-
донската реалност.  

Последниот дел од истражувањето е интервју со Ирена 
Цветковиќ, доктор од областа на родовите студии. Спо-
ред неа, политичкото ангажирање од страна на институ-
циите и политичарите околу родовата еднаквост постои 
само за да се задоволат евоинтеграциските и демократ-
ски очекувања од меѓународните партнери и организа-
ции. Од друга страна, реалните случаи како Јавна соба, 
велешанката Моника Јовановска и други, остануваат 
системски игнорирани и институционално отфрлени.  
Во однос на порастот на антиродовите движења, според 
неа важно е да се направи разлика помеѓу граѓаните со 
конзервативни ставови и она што навистина преставу-
ваат антиродовите движења. Клучната разлика е што кај 
вторите се користат термини како „родова идеологија“, 
„индоктринација“, „постулати на либерализмот и неоли-
берлните демократии“, и сл.  

Извештаите се изготвени во рамките на проектот „На 
пат кон ЕУ: Спречување на насилството врз жените во 
Република Северна Македонија“ и проектот ,,Институ-
ционализирање на квалитетни сервиси за рехабили-
тација и интеграција на жени жртви на насилство”.

Панел дискусија „За другите (не) препознаени аспекти на 
насилството врз жените“

https://glasprotivnasilstvo.org.mk/wp-content/uploads/2022/12/Ekonomsko-nasilstvo-e-forma-na-nasilstvo-MB.pdf
https://glasprotivnasilstvo.org.mk/wp-content/uploads/2022/12/Ekonomsko-nasilstvo-e-forma-na-nasilstvo-MB.pdf
https://glasprotivnasilstvo.org.mk/wp-content/uploads/2022/12/Ekonomsko-nasilstvo-e-forma-na-nasilstvo-MB.pdf
https://glasprotivnasilstvo.org.mk/wp-content/uploads/2022/12/Novo-Antirodovi-Dvizhena-i-RBN.pdf
https://glasprotivnasilstvo.org.mk/wp-content/uploads/2022/12/Novo-Antirodovi-Dvizhena-i-RBN.pdf
https://glasprotivnasilstvo.org.mk/wp-content/uploads/2022/12/Novo-Antirodovi-Dvizhena-i-RBN.pdf

РЦС „Спектар“ и Општина Крива Паланка потпишаа 
Меморандум за реализација на граѓански приоритети 
во периодот 2023-2025 година, што произлегоа во кон-
султација со граѓаните. Потпишувањето се одржа на 26 
декември 2022 година за време на јавна дебата во при-
суство на граѓани, претставници на граѓанскиот сектор 
и на општинскта администрација.

Од страна на општината беа прифатени сите приоритети 
кои беа претходно идентификувани од страна на граѓа-
ните преку консултативни средби. Во фокусот се најдоа 
регулирањето на сообраќајниот метеж и локалната пат-
на инфраструктура, управувањето со отпад, комунални-
те услуги, вработувањето, квалитетот на општинските 
услуги, младите, жените и слично.

„Особено ми е драго што овие приоритети се совпаѓаат 
со плановите и предвидените проекти на општината, 
што значи дека се движиме во вистинската насока и ја 
исполнуваме нашата задача да работиме во интерес на 
граѓаните. Некои предлози се особено корисни и ќе ги 
искористиме за да донесеме најсоодветни решенија за 
локалната заедница“, посочи Сашко Митовски, градона-
чалник на Крива Паланка.

Меморандумот е дел од активностите на Коалицијата 
Форум за граѓански дијалог, предводен од НВО Инфо-
центар, во која членуваат девет граѓански организации 
од државата меѓу кои и Спектар. Форумот за граѓански 
дијалог е поддржан од Меѓународниот центар „Улоф 
Палме“ од Шведска во рамки на проектот „Граѓанска 
алијанса за прогресивни промени на локално ниво“.

Потпишан меморандум за реализација на граѓански 
приоритети во Крива Паланка 2023-2025

Потребни се измени во Законот за домување за негова 
полесна примена

Здружението за хумано домување Хабитат Македонија 
организираше тркалезна маса за Законот за домување 
како дел од работната група која има за цел да подгот-
ви нови измени и дополнувања на постоечкото закон-
ско решение. Министерот за транспорт и врски, Благој 
Бочварски, истакна дека ваквиот инклузивен процес 
обезбедува транспарентност при надополнувањето на 
постојните правни празнини и ќе овозможи негово не-
пречено спроведување, што е од интерес на сите граѓа-
ни.

„Потребата од унапредување на Законот за домување 
се наметнува од повеќегодишното искуство за пречки-
те во неговата имплементација на терен што зависи од 
повеќе услови. Правото на домување е дел од соодветен 
животен стандард и е застапен во Универзалната де-
кларација за човекови права, а ние како Министерство 
имаме задача да поставиме услови за квалитетно дому-
вање на сите“, истакна Бочварски на тркалезната маса. 

Хабитат Македонија во неколку наврати учествуваше во 
подготовката на решенија и предлог текстови за Зако-
нот за домување, вклучувајќи ја соработката со повеќе 
институции и министерства околу различни аспекти кои 
се опфатени со законот. Овие аспекти вклучуваат: со-
цијално домување и управувањето со станбени згради, 
практична примена на законот во однос на енергетска-
та ефикасност на станбените згради, изготвување на ре-
гистар на станбени згради за општините, како и приме-
на на ТАБУЛА методологијата за типологија на згради.

„Преку организирање на оваа дебата ги вклучуваме и 
сите засегнати и заинтересирани страни кои досега не-
маа прилика да се произнесат. Ова се однесува, пред сѐ 
на сопствениците на посебните делови на станбените 
згради застапени од нивните заедници на сопственици 
или од овластени претставници кои комуницираат со 
лиценцираните фирми за вршење управувачки услуги. 
Целта ни е да добиеме законско решение кое ќе биде 
апликативно и ќе се применува на терен од страна на 
сите чинители со што ќе се исполнат условите за квали-
тетно урбано домување на граѓаните“, изјави Зоран Кос-
тов, извршен директор на Хабитат Македонија.

Нацрт текстот на новиот Закон за домување се очекува 
да биде ставен на јавна расправа во првиот квартал од 
2023 година.

Правото на домување е дел од соодветен 
животен стандард и е застапен во 

Универзалната декларација за човекови права

Самит за женско претприемништво „Инспиративна 
иднина“

Согласно податоците на даночната управа во земјава 
има 104.507 активни даночни обврзници правни лица 
регистрирани во сите региони во државата, од кои 27.711 
се со жени управители. Според поднесените даночни 
биланси, сите заедно обезбедуваат приход во вредност 
од близу 230 милијарди денари и обезбедуваат работни 
места и плати за 121.693 работници. Сите овие компании 
ги развиваат регионите каде што работат, успешно не 

претставуваат на домашните и на светските пазари и 
континуирано придонесуваат во раст на БДП.

Ова го истакна директорката на Управата за јавни при-
ходи Сања Лукаревскa, на отворањето на вториот Самит 
за женско претприемништво насловен „Инспиратив-
на иднина“ што се одржува во рамки на Националната 
платформа за женско претприемништво (НПЖП).

Стрип центарот на Македонија од Велес во текот на 2022 
година организираше тематскиот стрип конкурс „За на-
шите соседи и пријатели“ посветен на илустрирање на 
потребите и проблемите со кои се соочува ромската за-
едница во земјава. Победничките дела сега се објавени 
во електронска и печатена верзија, достапни за поши-
роката публика.

Овој конкурс и активностите околу него ја зголемува-
ат видливоста на ромската заедница преку креативна 
кампања и ги поттикнуваат младите на креативно раз-
мислување за причините и решенијата на проблемите 
со кои се соочуваат. 

Фирдеза Зекирова, тематски експерт во проектот, 
објаснува дека само стрипот може јасно и недвосмис-
лено низ слики да раскаже приказна преку која целос-
но ги опишува постапките и односот кон Ромите. „ Ис-
праќањето на општествената порака кон сите чинители 
треба да не поттикне на прашањето – Можеме ли ние 
да смениме нешто? Дали сме сите ние подготвени како 
поединци промената да започне од нас?“, додава Зеки-
рова.

Во стрип- каталогот можат да се најдат првонаграденото 
дело на Ангела Петрушевска со стрипот „Ромскиот жи-
вот е далеку од лесен“, најдобриот цртеж на Емран Ари-
фов со стрипот „Еден ден во ромското маало “, делото на 
Хасина Абдули „Секојдневниот живот и проблемите на 
ромската популација“ за кое доби специјална награда, 
како и многу други прекрасни дела. 

Ромалитико и Стрип центар Велес

Заменик министерот за економија, Зоран Маневски, 
во своето обраќање се осврна на Годишната награда за 
жени претприемачи што ја воведе Министерството за 
економија како институционален покровител на НПЖП 
која се доделува на најдобрите компании во сопстве-
ност и во управување од жени.  Тој потенцираше дека 
бројот на селектирани компании кои ги исполнуваат 
критериумите за учество во 2021 година во однос на 
2020 година е зголемен од 51 на 73 компании, што прет-
ставува значаен показател дека се постигнати поставе-
ните цели за поттикнување на жените за почнување на 
сопствен бизнис.

На самитот беа доделени и наградите за најдобри прет-
приемачки во микро, мали и средни претпријатија. На-

градата за најдобра жена претприемач во категоријата 
на микро претпријатија ја доби Даниела Јосефска од 
„Јосефски консалтинг“ – сметководствено биро во Коча-
ни, во категоријата мали претпријатија „Сакам книга“ и 
сопственичката Ивана Спасев, а во сферата на средни 
претпријатија Славица Алексовска и компанијата „Са-
текс“ од Прилеп.

Исто така, НПЖП ја додели наградата  за „Најдобра 
млада лидерка“ на Ирина Тростјанска, сопственичка на  
ФИТ МИКС Студио Тростјанска ДООЕЛ; додека награ-
дата за „Најдобра граѓанска организација-добра прак-
тика“ и припадна на Верица Милевска-Стефановска од 
Комората за приватно обезбедување.

Граѓански учество

Барања за олеснување на работата на локалните медиуми

На иницијатива на Здружението на новинарите на Ма-
кедонија (ЗНМ) се одржа состанок со директорот на 
Агенцијата за аудио и аудиовизуелни медиуми (АВМУ) 
Зоран Трајчевски и дел од стручната служба на регула-
торот.

За време на средбата се разговараше за две главни точ-
ки: намалување на давачките на локалните и регионал-
ните медиуми кон регулаторот, како и недостаток на до-
писничка мрежа на националните концесионери.

„Потребно е да се намали јазот помеѓу новинарите и 
снимателите кои работата во другите градови и колеги-

те кои работат во Скопје. Според анализите на ЗНМ, има 
медиуми што немаат ниту еден дописник, некои има по 
двајца или тројца, факт е дека потребата за тоа е многу 
поголема“ – рече Младен Чадиковски, престедател на 
ЗНМ.

Во однос на дозволите за работа, односно надоместокот 
кој го даваат медиумите кон регулаторот во 2018 година 
се намалиле за 30%, додека минатата година намалу-
вањето е до 50% . Финансиската разлика која на АВМУ 
и е потребна заради намалувањето, ја надополнува Вла-
дата. Како што велат од таму, проблемот е многу поши-
рок заради фактот што регулаторот нема можност да ги 
намали повеќе од сега или да ги укине, затоа што на тој 
начин ќе се трпи финансиска загуба, кој од друга страна 
пак ќе треба да ја покрива Владата, а тоа во моментов е 
неизводливо.

Заклучокот од средбата е дека ЗНМ и АВМУ ќе про-
должат да разгледуваат начини за олеснување на ра-
ботата на локалните и регионални телевизии и радија 
како и тоа дека ЗНМ ќе поднесе иницијатива за измена 
на правилниците на регулаторот со цел националните 
телевизии да имаат обврска да ангажираат дописници 
кои би известувале за прашања од локален јавен инте-
рес.

Системско справување со дискриминацијата и говрот на 
омраза кон ЛГБТИ луѓето

Според наодите на Квир Центарот, ЛГБТИ луѓето во 
Македонија се исклучително засегнати од дискримина-
цијата. Комисијата за спречување и заштита од дискри-
минација од мај 2021 година до септември 2022 година 
утврдила 26 случаи на дискриминација, како и инструк-
ции за дискриминација во коишто е наведено повику-
вање, поттикнување и ширење на дискриминација врз 
основа на сексуална ориентација и родов идентитет, 
беше кажано на тркалезната маса на темата „Системско 
справување со дискриминацијата и говорот на омраза 
кон ЛГБТИ луѓето“.

За разлика од Комисијата за спречување и заштита од 
дискриминација, органите на прогонот како Основното 
јавно обвинителство и Министерството за внатрешни 
работи потфрлаат во препознавањето на дискримина-
цијата и говорот на омраза насочени кон припадниците 
на ЛГБТИ заедницата, покажуваат податоците од Квир 
Центарот.

Од мај 2021 година до септември 2022 година овој цен-
тар има поднесено 64 кривични пријави до јавното 
обвинителство и 16 кривични пријави до МВР. Пет кри-
вични пријави биле отфрлени од страна на обвинител-
ството, а за 20 кривични пријави добиле известување 
дека нема место за јавнообвинителско постапување.

Од МВР, пак, нема одговор на ниедна од поднесените 
кривични пријави.

„Оваа традиција на неказнување на говорот на омраза 
само го нормализира, потхранува и охрабрува таквото 
криминално однесување. Наша цел е преку претставки 
и кривични пријави да ги тестираме и стимулираме на-

Основното јавно обвинителство и 
Министерството за внатрешни работи 

потфрлаат во препознавањето на 
дискриминацијата и говорот на омраза 
насочени кон припадниците на ЛГБТИ 

заедницата. 

Граѓански учество

Промоција на Основната студија за Социјални 
претпријатија во Северна Македонија

Националниот младински совет на Македонија 
(НМСМ) ја претстави и промовираше Основната студија 
за социјални претпријатија во Северна Македонија. 
Преку студијата се изврши мапирање на социјалните 
претпријатија во земјава со посебен фокус на младите, 
а како комплементарен продукт беше претставен и ре-
гистарот за социјални претпријатија, прв од ваков вид 
во нашата држава, кој има за цел да ги синтетизира ос-
новните информации за социјалните претпријатија кои 
се јавно достапни.

Генералниот секретар на НМСМ, Мариана Ангелова, 
на промоцијата на основната студија истакна дека ис-
куството на организацијата покажало дека младинското 
вработување се наметнува како приоритет и дека, спо-

ред анализите, стапката на младинска невработеност е 
доста висока.

„Со цел да придонесеме кон решавање на овој предиз-
вик како организација решивме дека покрај нашата ди-
ректна работа со млади и градење на нивните вештини, 
потребно е да се поддржат и други ентитети кои имаат 
потенцијал да обезбедат одржливо вработување за 

длежните институции на системот да ги заштитат ЛГБТИ 
граѓаните што се жртви на дискриминација и криминал 
од омраза“, смета Мартин Тасевски, правен советник во 
Квир Центарот. „Одговорност на државата е да демон-
стрира решителност и да испрати јасна и недвосмисле-
на порака дека таквите појави се неприфатливи и нема-
ат место во едно современо и демократско општество 
сочинето од различности, а тоа најефикасно може да го 
направи и воедно да дејствува превентивно само до-
колку се воспостави практика на соодветно санкциони-
рање на сторителите на овие дела“, додава Тасевски.

„Надлежните органи треба да знаат подобро и без од-
ложување да ги преземат сите расположливи мерки и 
конкретни активности во насока на заштита на благо-
состојбата на овие нивни сограѓани. Важно е да не за-
боравиме дека законите не се издлабени во камен, туку 

служат за да одговорат на потребите на граѓаните во 
едно општество. Со оглед на тоа што ова општество мора 
да престане да ги третира ЛГБТИ луѓето како невидли-
ви, истото мора да ги прилагоди законите во однос на 
потребите на оваа група граѓани, кои придонесуваат во 
системот еднакво со останатите, но не ги уживаат истите 
права“, додаде психологот а воедно и директор на Квир 
Центарот, Давид Тасевски.

На тркалезната маса зедоа учество претставници од Ко-
мисијата за спречување и заштита од дискриминација, 
Собранието на РСМ, Минстерството за внатрешни ра-
боти, Основното јавно обвинителство, Советот за етика 
во медиумите на Македонија и други, како и граѓански-
те организации кои ги застапуваат сексуалните и родо-
вите малцинства.

Искуството на НМСМ покажало дека стапката 
на младинска невработеност е доста висока, па 

вработувањето е приоритет .

Политичките партии главен извор на дезинформации во 
Македонија

Меѓу македонските граѓани 
доминира мислењето дека по-
литичките партии и медиумите 
најмногу шират дезинформа-
ции. Голем дел од нив мислат 
дека можат да препознаат де-
зинформации, но признаваат 
дека понекогаш им се случува 
самите да споделат лажна ин-
формација. Граѓаните главно 
се информираат преку телеви-
зијата, Фејсбук и веб-сајтови-
те, но многу малку им веруваат 
на медиумите. 

Ова го покажуваат резултатите 
од истражувањето на јавното 
мислење за способноста на 
граѓаните да препознаат и да се справат со дезинформа-
ции, што Институтот за комуникациски студии (ИКС) го 
реализираше во текот на октомври како дел од проектот 
„Користи факти“.

Граѓаните сметаат дека политичките партии најмногу 
шират дезинформации во Македонија, а на второ место 
се медиумите, покажува испитувањето на јавното ми-
слења. Ставот дека политичките партии најмногу шират  
дезинформации доминира кај повеќе од половината од 
популацијата над 55-годишна возраст.

Како извор на информирање најчесто се користи теле-
визијата, а на второ и трето место се Фејсбук и веб-сај-
товите. Што се однесува на довербата во медиумите, 
повеќе од половина од испитаниците изјавиле дека се 
сомневаат во сите вести што ќе ги прочитаат. Повеќе од 
половина од граѓаните мислат дека понекогаш можат да 

препознаат дезинформации и 
сметаат дека понекогаш им се 
случува и тие самите да спо-
делат неточни информации. 
Граѓаните најчесто се чувству-
ваат вознемирено во случаите 
кога ќе воочат дека прочитале 
дезинформација.

Сензациите најмногу „палат“ 
кај најобразованите. Според 
нивото на образование, пого-
лем дел испитаници со завр-
шени постдипломски студии, 
докторат или специјализација 
би читале вест со сензациона-
листички односно лажен на-
слов.

Резултатите од анкетата покажуваат дека во Македонија 
е потребно уште многу да се работи на зголемување на 
способноста на населението за препознавање на де-
зинформации и на нивните извори, но и на зајакнување 
на професионалноста во медиумите што би ја вратило 
довербата кај населението.

МК: https://iks-edu-mk.b-cdn.net/wp-content/
uploads/2022/12/izveshtaj-od-istrazhuvanje-na-
sposobnosta-na-gragjanite-za-prepoznavanje-i-
spravuvanje-so-dezinformacii.pdf

ЕN: https://iks-edu-mk.b-cdn.net/wp-content/
uploads/2022/12/izveshtaj-od-istrazhuvanje-na-
sposobnosta-na-gragjanite-za-prepoznavanje-i-
spravuvanje-so-dezinformacii-eng.pdf

младите, особено оние од ранливи категории. Овој про-
ект ги има токму тие цели, да ја зголеми младинската 
вработливост преку социјално претприемништво, да 
поддржи младински и социјални претпријатија кои 
вработуваат млади лица и да придонесе кон целокуп-
ниот развој на социјалното претприемништво во наша-
та земја“, рече Ангелова.

За време на конференцијата беше претставена и плат-
формата mladipretpriemaci.mk која ќе служи како плат-
форма за групно финансирање идеи за воспоставување 
на социјални претпријатија во Северна Македонија и 
каде ќе може да се прибира капитал за унапредување 
на услугите и продуктите на веќе постоечки социјални 
претпријатија.

На настанот своите идеи ги претставија и десетте добит-
ници на грантови преку проектот „Социјално претпри-
емништво за младинско вработување“.

MK - bit.ly/3EUNqga

ALB - bit.ly/3EugQAu

https://iks-edu-mk.b-cdn.net/wp-content/uploads/2022/12/izveshtaj-od-istrazhuvanje-na-sposobnosta-na-gragjanite-za-prepoznavanje-i-spravuvanje-so-dezinformacii.pdf
https://iks-edu-mk.b-cdn.net/wp-content/uploads/2022/12/izveshtaj-od-istrazhuvanje-na-sposobnosta-na-gragjanite-za-prepoznavanje-i-spravuvanje-so-dezinformacii.pdf
https://iks-edu-mk.b-cdn.net/wp-content/uploads/2022/12/izveshtaj-od-istrazhuvanje-na-sposobnosta-na-gragjanite-za-prepoznavanje-i-spravuvanje-so-dezinformacii.pdf
https://iks-edu-mk.b-cdn.net/wp-content/uploads/2022/12/izveshtaj-od-istrazhuvanje-na-sposobnosta-na-gragjanite-za-prepoznavanje-i-spravuvanje-so-dezinformacii.pdf
https://iks-edu-mk.b-cdn.net/wp-content/uploads/2022/12/izveshtaj-od-istrazhuvanje-na-sposobnosta-na-gragjanite-za-prepoznavanje-i-spravuvanje-so-dezinformacii-eng.pdf
https://iks-edu-mk.b-cdn.net/wp-content/uploads/2022/12/izveshtaj-od-istrazhuvanje-na-sposobnosta-na-gragjanite-za-prepoznavanje-i-spravuvanje-so-dezinformacii-eng.pdf
https://iks-edu-mk.b-cdn.net/wp-content/uploads/2022/12/izveshtaj-od-istrazhuvanje-na-sposobnosta-na-gragjanite-za-prepoznavanje-i-spravuvanje-so-dezinformacii-eng.pdf
https://iks-edu-mk.b-cdn.net/wp-content/uploads/2022/12/izveshtaj-od-istrazhuvanje-na-sposobnosta-na-gragjanite-za-prepoznavanje-i-spravuvanje-so-dezinformacii-eng.pdf
https://bit.ly/3EUNqga
https://bit.ly/3EugQAu

Извештај за отвореноста на општинските буџетски процеси 
за 2021 година во Северна Македонија

Само пет општини во Северна Македонија имале задо-
волително ниво на отвореност на буџетските процеси за 
2021 година, покажува новиот Индекс на отвореност на 
општините за 2021 година кој го изработи Здружението 
за истражување и анализи – ЗМАИ.

„Вкупно 16 општини имаат доволна отвореност на буџет-
скиот процес. Најголем број, односно 41 општина имаат 
минимална отвореност на буџетскиот процес. Сето ова 
посочува кон минимална отвореност на општински-
те буџети во 2021 кон граѓаните. Највисока вредност 
за 2021 година  според извештајот има Карпош, доде-
ка најниска вредност има Арачиново“, истакна Јована 
Аврамовска Николовска од ЗМАИ.

Заклучокот на истражувачите е дека најголемиот фак-
тор за слабата отвореност на општините е недоволната 
вклученост и праведност кон граѓаните во буџетскиот 
процес. Разлики во нивоата на отвореност се појавуваат 
и кога општините ќе се поделат според населеното место 
на урбани и рурални, според географската локација и 
според димензијата низ која се разгледува отвореноста.

Виктор Митевски, претседател на ЗМАИ, нагласи дека 
се јавува голем јаз во оглед на отвореноста помеѓу ур-
баните и руралните општини, односно со најголеми по-
стигнувања најчесто се урбаните, а со мали руралните.

„За жал, сите механизми што се употребуваат во рурал-
ните средини не се формално покриени и граѓаните на 
нив не гледаат како системски механизам, туку кога ги 
презентираат нивните идеи тие се обраќаат директно 
кај градоначалникот, кај претседателот на Советот, кај 
официјални лица кои всушност понатаму треба да ја 
проследат до Советот, но бидејќи тоа не е соодветен ме-
ханизам тие барања најчесто не завршуават во буџети-
те“, рече Митевски.

https://zmai.mk/wp-content/uploads/2022/10/index-mk-2021-min.pdf
https://zmai.mk/wp-content/uploads/2022/10/index-mk-2021-min.pdf

Во земјава речиси да не се спроведуваат „зелени“ набав-
ки иако Законот за јавните набавки тоа го овозможува и 
поттикнува. Институциите не ги почитуваат ниту малиот 
број мерки донесени од Владата со кои преку јавните 
набавки треба да се влијание врз заштита на животната 
средина, стои во клучните наоди во Извештајот од ис-
тражувањето на јавните набавки поврзани со заштитата 
на животната средина за детектирање на ризиците од 
корупција, што го објави денеска Центарот за граѓански 
комуникации (ЦГК).

Иако уште во декември 2019 година Владата реши да 
набавува вода во стаклени шишиња, според истражу-
вањето, 90 проценти од водата што ја купуваат инсти-
туциите е во пластични шишиња, за што годишно се 
трошат околу половина милион евра. Иако е обврска, 
како што наведуваат од ЦГК, институциите не бараат од 
понудувачите докази дека преземаат мерки за создаде-
ниот отпад од производите што ги продаваат. И покрај 
заклучокот на Владата да се набавуваат „еколошки“ во-
зила, на годишно ниво дури 94 проценти од купените 
возила се на дизел или бензин.

„Не се бара еколошки карактеристики или ознаки ниту 
кај набавките на производи кои директно ја загадуваат 
животната средина како што се средствата за чистење, 
тонерите, печатарите итн. „Зелени“ аспекти во набавки 
отсуствуваат од почетокот на постапките – планирањето 
на набавките, преку описот на производите и критери-
умите за избор – сѐ до реализацијата на договорите.“, 
велат од ЦГК. Тие објаснуваат дека на тендерите повр-
зани со заштита на животната средина има просечно по 
две понуди по тендер со што конкуренцијата е пониска 
отколку на другите тендери во земјава. Правото на дис-
крециско постапување во однос на тоа дали ќе се почи-
туваат еколошките ознаки во набавките, дали ќе се при-
менуваат стандардите за заштита на животната средина 
и дали доследно ќе се почитуваат препораките на Вла-
дата претставува плодно тло за надворешни влијанија 
и, оттука, и за корупција, се наведува во клучните наоди 
од истражувањето.

ЦГК оценува дека државава треба итно да донесе поли-
тика за „зелени“ јавни набавки која ќе биде задолжител-
на за спроведување од сите државни институции.

Истражувањето, проследено со Документ за јавни по-
литики кои содржи предлози за поголема примена на 
зелените набавки, се изготвени во рамките на проек-
тот „Приспособување кон климатските промени преку 
спречување на корупцијата во јавните набавки“. Про-
ектот го спроведуваат Центарот за граѓански комуника-
ции и Платформата на граѓански организации за борба 
против корупцијата, а е финансиски поддржан од Фон-
дацијата Отворено општество Македонија.

Извештај: zelenimk.pdf (ccc.org.mk)

Документ со препораки за поттикнување на спроведу-
вањето „зелени“ јавни набавки и спречување на коруп-
цијата во процесот: zeleni2mk.pdf (ccc.org.mk)

Во земјава речиси да не се прават „зелени“ набавки

Коалиција СПС ги презентираше извештаите од работењето 
на Судскиот совет и Советот на јавни обвинители

Коалицијата Сите за правично судење  презентираше 
два извештаи од работењето на Судскиот совет и Сове-
тот на јавните обвинители и еден извештај кој што се од-
несува на мониторингот на судските постапки во судо-
вите во државата.

Дарко Аврамовски, извршен директор на Коалицијата 
Сите за правично судење, рече дека нема големи разли-
ки во однос на постапувањето на советите и судовите од 
лани, а детектирани се во суштина истите недостатоци.

„Со тоа што можеме да забележиме дека Одделението за 
гонење организиран криминал и корупција при Основ-
ниот кривичен суд во Скопје е малку поекспедитивно 
во постапувањето во однос на предметите и во дослед-
но почитување на правилата на кривичната постапка, 
вклучително и начелата на јавност и транспарентност. 
Меѓутоа, она што беше интересно е што увидовме дека 
казнената политика во рамки на ова одделение е во го-
лема мера многу слична со казнената политика во оста-

https://www.ccc.org.mk/images/stories/zelenimk.pdf
https://www.ccc.org.mk/images/stories/zeleni2mk.pdf

Референдум за отстранување коцкарници од населени места

Движењето Антикоцкање од Тетово организираше јав-
на дебата како дел од процесот да се иницира локален 
референдум со цел да се прашаат граѓаните дали сакаат 
да се отстранат објектите за игри на среќа од населени-
те места. Тие велат дека овој чекор е последица на алар-
мантната ситуација во цела држава поради огромниот 
број вакви објекти низ цела држава. 

„Иницијативата ќе потекнува од нас. Ќе почнеме од Те-
тово и ќе продолжиме со идејата во сите други градови 
и општини да се организира тој референдум и еднаш за-
секогаш да се реши проблемот со овие објекти на игри 
на среќа. Прашањето ќе биде дали се согласуваме да се 
оддалечат сите овие објекти за игри на среќа“, изјави 
Џемал Абдиу од Движењето Антикоцкање.

Професорот Ќебир Авзиу образложи дека ова би бил 
факултатен референдум и истиот не би имал обврзувач-
ки карактер за Владата и државата. Сепак, според него 

оваа постапка ќе прати позитивна порака во целата 
земја и дека и останатите општини ќе иницираат орга-
низирање на ваков референдум.

Првиот човек на Тетово, Биљал Касами, рече дека 
општината би поддржала таков референдум. „Ние им 
дадовме секторите во општината да најдат законски 
можности да организираат референдум. Директно тоа 
не е надлежност на општината, тоа е бизнис кој е ор-
ганизиран и контролиран од Министерството за фи-
нансии, но веруваме дека ќе најдеме начин да орга-
низираме референдум за ова прашање меѓу законите, 
со надлежност на општината како локална власт“, вели 
Биљал Касами.

Движењето против коцкање неколку пати досега бара-
ше дислоцирање на казината и обложувалниците кои се 
наоѓаат блиску до училишните објекти, но таквиот пред-
лог не беше земен предвид.

натите постапки што е малку невообичаено ако се има 
во предвид дека станува збор за сериозни кривични 
дела од областа на организираниот криминал и коруп-
цијата“, рече тој.

Беса Адеми, претседателка и судијка на Врховен суд, 
Адеми посочи дека сите овие активности кои значат мо-
ниторинг на работата на судството и обвинителството 
имаат исклучителен придонес во борбата против коруп-
ција. Според неа, транспарентноста, отвореноста, ефи-
касноста во работењето и преземањето на конкретни 
мерки за законито и совесно работење се едни од клуч-
ните фактори за тоа.

Поттикнување и развивање на младинскиот активизам во 
Делчево

Регионалниот центар за застапување од Делчево орга-
низираше дводневна работилница, за поттикнување и 
развивање на младинскиот активизам, во склоп на про-
ектот „Младински глас за локална акција“. Главна цел 
на работилниците е на младите да им се прикажат на-
чините како да се справат со предизвиците и како да ги 
искористат можностите кои локалната заедница ги нуди 
за развивањето на младинскиот активизам.

Марио Вељковиќ кој ја има улогата на обучувач на 
дводневниот настан, истакна дека волонтеризмот и 
младинскиот активизам се една од клучните форми за 
делување, преку кои младите започнуваат да се вклучу-
ваат во општествените текови. „Ние сакаме преку транс-
фер на одредени искуства, значи нешто што веќе некаде 
функционирало и дало убави резултати, да споделиме 
такви примери како младите да се вклучат, со цел да дој-
де до некоја позитивна промена во нашето општество“, 
додава Вељковиќ.

На работилницата учествуваа средношколци, студенти, 
младински работници, волонтери, лица од граѓански 
организации кои работат со млади од регионот на Дел-
чево. Родне Деолска, координатор на проектот, вели 
дека има високи очекувања околу резултатот од овој на-
стан бидејќи истиот наишол на голем интерес од страна 
на учесниците. 

Во понатамошната фаза од проектот „Младински глас 
за локална акција“ ќе се снимат неколку поткасти кои 
обработуваат теми кои ги засегаат младите во Делчево, 
по што ќе следува уште една работилница за јакнење на 
капацитетите, како и организирање младински камп, на 
кој покрај учењето, младите ќе се запознаат и со убави-
ните на Делчево. 

Банка за храна и нивните соработници ја олеснуваат 
егзистенцијата на граѓаните во криза

Банка за храна продолжи со акциите за помош и дист-
рибуција на храна на луѓето на кои им е потребна. Во 
последниот квартал од 2022 година, тие донираа 2300 
кг., 347 пакети и 13.000 парчиња храна.

Раководството на Квалити скул интернешнал (QSI 
International School of Skopje), наставниците и профе-
сорите заедно со учениците и нивните родители, и оваа 
година - ја организираа акцијата „Од деца за деца“ (Food 
Drive 2022). Благодарение на акцијата беа собрани 800 
кг. храна која е наменета за децата од Дневниот центар 
за деца од улица од Шуто Оризари и дел за деца со по-
себни потреби од Велес.

Донацијата од 500 парчиња солени пакетчиња од Ви-
талија хелтифуд (Vitalia Healthyfood), ги дистрибуираа 
волонтери од Националниот ромски центар од Кума-
ново за луѓето од Куманово и околината кои имаат итна 
потреба за ваква помош.

Витаминка од Прилеп донираше над 12.500 слатко-со-
лени парчиња, т.е над 250 пакети кои, волонтерите од 

локална Банка за храна МК – Кавадарци ги дистрибу-
ираа до луѓето од  Кавадарци и околината.

Во рамки на акцијата „Дете за дете“ , и во соработка со 
одговорните лица, децата и родителите од трите гра-
динки од Општина Центар - 13ти Ноември, Кочо Рацин 
и Раде Јовчевски Корчагин собрале над 1500 кг. храна и 
хигиенски средства.  Производите, спакувани во 31 па-
кет со храна и хигиенски средства се споделија со седум 
згрижувачки семејства на деца без родители од Кале и 
Маџир Маало и малите групни домови во Капиштец.

Над 50 семејства од Куманово и Кавадарци добија пре-
хранбени пакети благодарение на ангажманот на На-
ционалниот ромски центар од Куманово и Еко-живот од 
Кавадарци. 

Ваквата поддршка им овозможува на ранливите се-
мејства донекаде да се справат со финансиската криза 
и да обезбедат храна за своите блиски. 

Граѓански ангажман 

https://www.facebook.com/qsi.skopje?__cft__%5b0%5d=AZUop-9qdG0g1I-2sJm9qfl_smAHSR0-vSkbFkvHpnlBkKh7nfIRoaJYfbBkjhdLHJvEq02kbImzcvDG79NsVFF_6_F8JilH0WFrdtTDBX4peARr1CgOugK7tqx37Um3nPEXFPqC4lLsRK3aPnH4myF5NWWlMehxMvFzEbRtIIX71Tl7EHH3WXm9fStuCDijJHQ&__tn__=-%5dK-R
https://www.facebook.com/qsi.skopje?__cft__%5b0%5d=AZUop-9qdG0g1I-2sJm9qfl_smAHSR0-vSkbFkvHpnlBkKh7nfIRoaJYfbBkjhdLHJvEq02kbImzcvDG79NsVFF_6_F8JilH0WFrdtTDBX4peARr1CgOugK7tqx37Um3nPEXFPqC4lLsRK3aPnH4myF5NWWlMehxMvFzEbRtIIX71Tl7EHH3WXm9fStuCDijJHQ&__tn__=-%5dK-R
https://www.facebook.com/vitalia.healthyfood.9?__cft__%5b0%5d=AZWaZBJCt7UG2uh7-HWkt32fSNE1OHH8xQuPYYtecDc0ajmeGbtV8lc4T6OIDCgYGjWJbtglRNhWrNNq2bRs9nNn_C2h61mw1OegMcxyS0R-K9evvo6YNAVNBG25pvDHA_36mjO14IUvXUVw8aFW4mwTolL205QK2NC6xi1ybjc5n3jS8q1_3GTnlTTftwdI4AE&__tn__=-%5dK-R

Во Велес одбележан Денот на лицата со инвалидност  на 
Македонија

Младите од руралните средини имаат потреба од култу-
рен живот, спортски активности, но и се заинтересира-
ни да се вклучат во активности кои што се поврзани со 
заштитата на животната средина. За жал, тие се демоти-
вирани од недостатокот на настани и активности, ретко 
ги искажуваат своите иницијативи пред наставниците 
или пред претставниците на општините, а истовремено 
не поседуваат доволно знаења и вештини за подготов-
ка на проекти кои би придонеле за позитивен развој на 
заедницата. 

Ова се само дел од заклучоците од четирите работилни-
ци од проектот „Потрпри се на младите“, кој заеднич-
ки го спроведуваат Македонска развојна фондација 
за претпријатија (МРФП), Рурална Коалиција, ЕЛИТ 
– Здружение на жени менаџери и Junior Achievement 
Macedonia. Работилниците се спроведоа во селата Теа-
рце, Старо Нагоричане, Новаци и Македонски Брод со 
цел да се вклучат младите во подобрување на животот 
во нивните заедници преку активизам и  волонтирање.

Еден од позачудувачките причинители за демотивација 
на младите беше општата апатичност кон подобрување 
на животниот стандард во нивната заедница. Многу од 
младите ги имаат напуштено своите морални и етички 
вредности, додека родителите немаат влијание врз нив 

со оглед на тоа што голем дел од нив исто така ги имаат 
изгубено своите вредности.

За решавање на наведените проблеми и потреби, од 
младите произлегоа повеќе предлози. Меѓу нив се 
здружување на граѓанските организации и нивен за-
еднички настап во комуникацијата и координацијата 
со општината, организација на манифестации за про-
моција на регионот, организација на еколошки актив-
ности, како и поддржување на младите во отворањето 
нови бизниси. 

Со цел реализирање на горенаведените предлози, про-
ектот ,,Потпри се на младите”, ќе додели 10 грантови за 
изведување на младински иницијативи како и оддржу-
вање на 15 обуки за пишување на апликации и проекти 
за млади и жени од руралните предели.

Целна група се младинските заедници во руралните 
средини од Североисточниот, Пелагонискиот, Полош-
киот и Југозападниот плански регион кои имаат ограни-
чени капацитети и пристап за иницирање иновативни 
решенија за локални проблеми, мерки кои поддржува-
ат просперитет, вработување и социјални услуги во рам-
ки на нивните заедници.

Потпри се на младите

Под покровителство на Мобилност Македонија, а во 
организација на Мобилност Велес, беше одбележан 4 
декември - Денот на лицата со телесен инвалидитет на 
Македонија.

Пред присутните се обрати градоначалникот на Општи-
ната кој истакна дека и понатаму ќе продолжи да се за-
лага за подобар и посодржаен живот на лицата со поп-
реченост во општината и дека секогаш ќе се стреми за 
потребите на овие лица.

Граѓански ангажман 

Отворен првиот Младински хаб во Преспа

После едногодишна интерактивна ра-
бота со 10 млади луѓе од Преспа, во но-
ември 2022 година во рамки на работ-
ните простории на Еко Герила Преспа, 
свечено беше отворен Младински 
Преспа Хаб. 

Целта на овој Хаб има ќе ги вклучи 
младите луѓе од Преспа во детекти-
рање на нивните потреби и идеи за 
подобрување на квалитетот на жи-
вотот на младиот човек. Хабот нуди 
сопствена програма која преку едука-
ции, обуки и вмрежување со бизнис 
секторот и локалната самоуправа ќе 
придонесе да се зајакне состојбата на 
младите во Преспа.

Во рамките на Хабот се изготвија уште 
неколку производи меѓу кои: автен-
тични преспански сувенири, промо-
тивни разгледници со мотив од Прес-
па, нова туристичка рута „Еко тура“, 
како и мобилен промотивен штанд кој 
ќе служи за секаков вид промоција на 
Преспа. Во меѓувреме, веќе е израбо-
тен веб страната на самиот Хаб https://
hub.ecogerilaprespa.org.mk/ 

Овие производи ќе придонесат за по-
добрување на туристичката понуда на 
еко туризмот во Преспа, а истите се 
достапни и на единствената аплика-
ција за промоција на туризам во Прес-
па http://prespa2go.mk/.

Претседателот на Мобилност Македонија, Бранимир 
Јовановски, во својот говор истакна дека овој сојуз веќе 
36 години делува на полето на подобрување на права-
та и положбата на лицата со телесен инвалидитет. Тој 
истакна дека годинава посебен акцент беше ставен на 
преговорите со Министерството за труд и социјална 
политика за покачување на надоместоците за нега и 
помош од друго лице и надоместокот за попреченост и 
постојаната парична помош. Според него, успехот е де-
лимичен бидејќи се покачи само посебниот додаток за 

15%, меѓутоа останатите надоместоци не се покачија и 
претставуваат сериозна пречка за независниот и непре-
чен живот на лицата со инвалидност. 

За време на настанот посебна афирмација доби и свет-
ската првенка во стрелаштво, Оливера Наковска Бико-
ва, која ги обедини европската, светската и параолим-
писката титула добивајќи златни медали на сите овие 
првенства што ја прави една од најуспешните спорти-
сти во земјава.

За еден викенд засадени 
7.000 дрвца
Здружение за заштита и обнова на животната средина 
Treebanks во рамки на својата хуманитарна и општест-
вено одговорна работа засадија 7 000 дрвца во село 
Ајватовци во Општина Илинден, како и во беровското 
село Будинарци . започна викенд акцијата, каде во пр-
виот дел од акцијата се засадија 3500 дрвца!

Средствата за садење дрвца се обезбедени преку до-
нации од EcoAsist Romania, Бреон ДООЕЛ Скопје, А1 
Македонија ДООЕЛ Скопје и сопствени средства на 
Трибенкс добиени преку резервации на патувања пре-
ку филијаните линкови на Трибенкс. Садењето е орга-
низирано во координација со локалните самоуправи и 
ЈП Национални Шуми.

Трибенкс досега, имаат засадено 15 000 дрвца на повеќе 
локации низ државата. Здружението на граѓани работи 
од 2019 година, а средствата за садење дрвца ги обезбе-
дува преку филијални партнерства.

Од Здружението порачуваат дека дрвјата помагаат да се 
исчисти воздухот што го дишеме, да се филтрира водата 
што ја пиеме и да се обезбеди живеалиште на над 80% 
од копнениот биодиверзитет во светот. Шумите обезбе-
дуваат работа за над 1,6 милијарди луѓе, апсорбираат 
штетен јаглерод од атмосферата и се клучни состојки во 
25% од сите лекови. „Затоа што немаме резервна плане-
та!“

Инклузивна претстава на 
знаковен јазик во театарот 
за деца и младинци „Ежето 
Снеже“
НВО „Доза Среќа“  на 13 декември ја организираше ин-
клузивната претстава „Ежето Снеже“, која беше изведе-
на во Театарот за деца и младинци. Оваа активност е дел 
од проектот „Гледај со срцето, зборувај со рацете“.

Идејата за претставата потекнува од проблемот со говор 
со кој се соочуваат поголемиот дел од децата со Даунов 
синдром. Едно од решенијата претставува и останати-
те деца да изучуваат знаковен јазик преку кој ќе можат 
полесно да комуницираат. Во претставата беа вклучени 
многу деца кои го поминале првото на изучување ос-
новни знаци. 

„Во светот во кој живееме да бидеш различен, значи да 
си осамен. Различен значи никогаш да не можеш да ги 
прегрнеш старите пријатли и да стекнеш нови. Но, де-
цата од Доза среќ и нивните другарчиња преку овој на-
стан покажаа дека да се биде различен не значи да си 
осамен, туку да се биде различен и посебен е прекрас-
но“, велат организаторите. 

Позитивните критики и заинтересираноста од поширо-
ката јавност само потврди дека ваквите активности се 
правиот пат кон инклузијата и дека здружението треба 
да продолжи со својата мисија.

https://hub.ecogerilaprespa.org.mk/
https://hub.ecogerilaprespa.org.mk/
http://prespa2go.mk/

Овозможувачка околина 

Регулативата како двигател на филантропијата
Со измени на Законот за донации и спонзорства во 
јавните дејности полесно ќе се обезбедуваат даночни 
поттикнувања на донации од граѓаните и претприја-
тијата. Претставници на бизнис заедницата, институ-
циите и граѓанските организации на Форумот за фи-
лантропија во Скопје споделуваа искуства и креираа 
модели за засилена соработка, со цел поттикнување 
донации и спонзорство.

Истражувањата на Здружението „Конект“ покажуваат 
дека половина од компаниите донираат во текот на го-
дината што, е показател дека кај нас има значаен филан-
тропски потенцијал. Во однос на донирањето средства 
од граѓани, Северна Македонија годинава се искачила 
на солидното 25-то место во споредба со 75-тото во 2013 
година, според рангирањето на Светскиот индекс на до-
нирање (World Giving Index).

Вицемиерот за економски прашања Фатмир Битиќи 
порача дека секоја форма на филантропија значи гри-
жа и почит за своите сограѓани и држава. „Поради зна-
чајната улога на филантропијата во поттикнувањето 
на развојот, во тек се измени на Законот за донации и 
спонзорства во јавните дејности преку кои полесно ќе 
се обезбедуваат даночни поттикнувања на донациите 
од граѓаните и претпријатијата“, соопшти Битиќи.

Според Дрилон Исени од Стопанската комора на севе-
розападна Македонија, со промените во законот ќе се 
обезбеди негово подобро функционирање. Од друга 

страна, големиот број на барања за донации потребно 
е да се реши на стратешки начин, односно да им се по-
могне на компаниите да ги канализираат донациите во 
деловите на општеството каде ќе имаат поголем ефект. 

Заменик-шефот на мисијата на Амбасадата на САД во 
државава Ерик Мејер се надева оти преку партнерства-
та за донирање, Владата ќе ги препознае корпоратив-
ните и индивидуалните филантропи како партнери во 
општествениот договор, а не само акционери до кои мо-
жат да се обратат за поддршка во време на кризи, како 
што е неодамнешната пандемија.

Изгласани промени во законот за здруженија и фондации

На 2 ноември 2022, пратениците во Собранието ги из-
гласаа измените на законите за здруженија и за поли-
тички партии со кои се забранува граѓански здруже-
нија, фондации и политички партии да користат имиња, 
прекари, псевдоними кои се поврзани со фашизам, на-
цизам, геноцид, третиот рајх итн.

Овие измени беа иницирани откако на 7 октомври 2022 
година во Охрид, С. Македонија од страна на поголема 
група на граѓани се одржа протест против најавеното 
отворање на бугарскиот клуб „Борис III”.  Протестот на 
граѓаните, беше насочен против здружение кое носи 
име на „познат фашистички државник од периодот на 
втората светска војна (Цар Борис III),  кој бил во блиски 
релации со Хитлер“. Така, во јавноста се отвори распра-
ва за потребата законски да се регулира употребата на 
имиња, прекари, псевдоними кои што би предизвикале 
негативни чуства кај одредена етничка заедница.

Набргу потоа, на 17.10.2022 пратениците во Собранието 
на РСМ дадоа поддршка за донесување на Предлог-за-
конот за изменување и дополнување на Законот за 
здруженија и фондации.

Како што беше образложено од страна на еден од под-
носителите на иницијативата, „овие законски измени 
имаат за цел да се стави крај на отворање здруженија 
и фондации чии програми, цели, дејности и дејству-
вања се насочени кон насилно уривање на уставниот 
поредок на земјава, кон поттикнување и повикување 
на воена агресија, како и кон разгорување национална, 
расна, верска омраза или друга нетрпеливост, нетоле-
ранција, омраза, геноцид, екстерминација, ширење 
или поддршка, поттикнување и одобрување фашизам, 
нацизам, национал-социјализам и третиот рајх, како и 
преземање активности поврзани со тероризам или  ак-
тивности спротивни на Уставот.“

Доделени грантовите за граѓански организации од 
државниот буџет

Пред крајот на годината, Владата на РСМ ја донесе Од-
луката за распределба на средствата од буџетот за 2022 
година наменети за финансирање на програмските ак-
тивности на здруженија и фондации. Распределени се 
вкупно 15 милиони денари од Буџетот, раздел 040.10 
-Министерство за политички систем и односи меѓу заед-
ниците, потпрограма 11- промоција на меѓуетнички од-
носи, ставка 463 трансфери до невладини организации, 
наменети за финансирање на програмските активности 
на следните здруженија и фондации.

Финансиска поддршка добија 33 граѓанските организа-
ции и тоа: 1) Здружение на граѓани Дитуриа од Кичево, 
2) Здружение за едукација „Влазнија“ од Куманово, 3) 
Асоцијација за демократска иницијатива од Гостивар, 4) 
Здружение за помош на деца со посебни потреби Dua 
Ylberin од Скопје, 5) Здружение за целебрална парализа 
од Тетово, 6) Атлетски клуб „Шкендија“ од Тетово, 7) Здру-
жение на граѓани за поддршка на меѓуетнички дијалог 
и развој на заедниците „Заеднички вредности“-3В од 
Скопје, 8) Здружение Центар за едукативен и културен 
развој „Рацио“ од Скопје, 9) Здружение Организирана 
асоцијација на младите OYA од Гостивар, 10) Здруже-
ние на граѓани за млади, демократија и човекови права 
УФУК од Скопје, 11) НВО Бота име, 12) Меѓуопштинско 
здружение на лица со телесен инвалидитет на општини-
те Велес, Градско и Чашка – Мобилност Велес, 13) Здру-
жение на граѓани за развој на мултикултурно општество, 
меѓуетничка толеранција и соживот „Клавис“ од Скопје, 
14) Здружение Мултикултура од Тетово, 15) Национален 
сојуз на слепи на Република Северна Македонија, 16) 
Здружение за унапредување на квалитетот на живо-
тот на лицата со аутистичен спектар „Сина светулка“ од 
Скопје, 17) Младински културен центар од Битола, 18) 
Здружение за култура екологија и спорт Еко вита арт од 
Скопје, 19) Здружение Национален ромски центар од 
Куманово, 20) Полио плус – движење против хендикеп 
од Скопје, 21) Здружение за развој и активизам Аква од 
Струга, 22) Здружение на граѓани за промовирање и за-

чувување на културните и духовните вредности Легис 
од Скопје, 23) Здружение за граѓански активизам Цен-
тар за граѓанска перспектива од Тетово, 24) Грин клуб 
од Тетово, 25) Студентски парламент на факултетот за 
информатички науки и компјутерско инженерство од 
Скопје, 26) Здружение на граѓани за организирање и ре-
ализација на спортски активности „Спортив“ од Скопје, 
27) Здружение на граѓани за помош на бездомници и 
социјално загрозени семејства и поединци Љубезност 
од Скопје, 28) Здружение за општествен развој СЕОС од 
Струга, 29) Македонска асоцијација на применета пси-
хологија „Симболикум“ од Скопје, 30) Балкански инсти-
тут за регионална соработка од Тетово, 31) Институт за 
социологија „Добро општество“ од Тетово, 32) ОТИ груп 
Здружени за транспарентно информирање од Скопје, 
33) Културно уметничко друштво „Дрита е дрвенит Сарај 
од Скопје.

Буџетот доделен на секоја од организациите изнесува 
454.000 денари. 

Подобрувањето на системот на државно финансирање 
е еден од приоритетите на граѓанското општество, а 
според Програмата за работа на Владата на РСМ за пе-
риодот 2022-2024, приоритет е и на извршната власт 
во земјава. Граѓанските организации преку Советот 
за соработка со Владата уште во март 2022 година ја 
поздравија одлуката на Владата да одвои средства за 
финансирање на граѓански организации во Минис-
терство за политички систем и односи меѓу заедниците 
но, побараа да не се напушта долгодишната позитивна 
пракса  за финансирање на граѓанските организации 
од Буџетот на Генералниот Секретаријат на Владата на 
РСМ во оваа 2022 година. За жал, Владата немаше слух 
за ова барање. Државното финансирање беше тема и 
на тематскиот форум на Цивика мобилитас Државното 
финансирање за поголема одржливост на граѓанските 
организации.



ЈУБИЛЕИ

35 години Мобилност – Битола

Во спортската сала на ЗИО (ЦСР – Битола), Здружението 
на лица со телесен инвалидитет на Битола, Демир Хи-
сар и Ресен „Мобилност“ – Битола го прослави јубилејот 
35 години од основањето на здружението.

Претседателот на здружението, прим. д-р Нико Јанков, 
во воведниот говор даде краток осврт на изодениот пат 
во изминатите три и пол децении, исполнети со бројни 
активности на локално, национално и на меѓународно 
ниво, но нагласи и дека патот е долг и има уште многу за 
одење. 

„Пристапноста и понатаму останува најголема пречка 
во севкупното живеење на лицата со телесен инвалиди-
тет, но и општо за лицата со попречености. Особено ми е 
драго што еден од најголемите проекти на кои сме рабо-
теле „Алтернативно туристичко искуство, алтернативно 
патување“ го имплементираме токму во нашата јуби-
лејна година и чии резултати ќе бидат од корист на сите 
лица со попречености, но и на сите нас“, рече д-р Јанков.

На прославата присуствуваше и заменик градоначал-
никот на Битола, Бојан Бојковски. „Општина Битола се 
труди на овие лица, наши сограѓани да им го олесни жи-
вотот, и сакам да порачам дека и во иднина ќе се бидеме 
партнер во некои проекти, како што беше последниот 
проект за сигнализација за лицата со попреченоти“, ис-
такна тој во неговото излагање.

За проектот „Алтернативно туристичко искуство – ал-
тернативно патување“ повеќе детали сподели менаџер-
ката на проектот, Ивона Јанкова. Со помош на овој про-
ект Битола стана првиот град во регионот со туристичка 
понуда наменета за лицата со попречености. 

Станува збор за туристичка сигналитика за 10 најзна-
чајни културно-историски споменици во Битола. Таа  
вклучува дводимензионални слики од знаменитостите 
и опис на македонски и на англиски јазик со Брајово 
писмо, наменети за лицата со оштетен вид, како и QR 
код кој води до апликацијата, со аудио нарација на ма-
кедонски и на англиски јазик, и видео нарација на зна-
ковен јазик. Покрај нив, промовирани беа и печатени 
водичи со тактилни слики и опис со Брајово писмо на 
македонски, англиски и на грчки јазик.

На прославата присуствуваа голем број членови на Мо-
билност Битола, членови од Мобилност Скопје и Мо-
билност Штип, заменик-градоначалникот на општина 
Битола – Бојан Бојковски, директорот на ЈП Паркинзи 
– Горан Степановски, како и повеќе пријатели поддржу-
вачи на здружението. Традиционално, на јубилејните 
прослави Мобилност Битола доделува и благодарници 
и пофалници за постигнатите успеси и соработки.

Лице в лице и Кометал ЃП со заеднички шут ги слават своите 
јубилеи

Десетгодишнината од излегувањето на првиот број на 
„Лице в лице“ и дваесетгодишнината од освојувањето 
на престижната Лига на шампиони на ракометниот клуб 
Кометал ЃП беше одбележана со инклузивен спортски 
натпревар. Овој симболичен натпревар се одржа по-
меѓу поранешни ракометарки од златната ракометна 
генерација на „Кометал Ѓорче Петров“ и продавачите на 
списанието за одржлив развој „Лице в лице“ во голема-
та спортска сала  на основното училиште, „11 Октомври“ 
пред бројни љубители на спортот. 

„Продавачите на ‘Лице в лице’ сите изминати години 

се првата асоцијација за успешни примери на наши 
сограѓани кои од ранлива состојба стануваат личности 
кои што одлично се интегрираат во општеството“, велат 
од „Лице в лице, и додаваат дека токму затоа и овој нат-
превар има за цел да ја пренесе пораката дека секој до-
бар резултат е  последица на многу работа, верување и 
активно дејствување.

Климентина Илијевски, извршна директорка и главна 
уредничка на списанието, рече дека и првиот број на 
„Лице в лице“ ја донело истата порака во тогашниот во-
ведник, како и денешниот натпевар  – „Да победуваш, 

не значи само да бидеш прв во нешто. Да победуваш 
значи да менуваш“.

– Натпреварот е една убава прилика за поддржување 
на инклузивноста и развивање на свеста кај луѓето 
дека иако сите не сме исти, заедно припаѓаме во едно 
општество, и дека стигматизацијата треба комплетно да 
се искорени, изјави ракометарката Будимир во пресрет 
на натпреварот.

Овој централен настан, со кој списанието „Лице в лице“ 
го одбележува десетгодишното постоење и континуира-
ните заложби за подобро инклузивно општество, се одр-
жа во соработка со  Агенцијата за млади и спорт.



ВЕСТИ
ОД ЦИВИКА

МОБИЛИТАС

Нови методи за само-одржливост на граѓанските 
организации

Иновативниот пристап за одржливост на граѓанските 
организации (ГО) беше тема на дводневната работил-
ница на Цивика мобилитас (ЦМ), што се одржа во Мав-
рово, на 28 и 29 ноември 2022 година. Работилницата ја 
спроведоа меѓународни и локални експерти, предво-
дени од Сајмон Форестер, меѓународен експерт на Ци-
вика мобилитас и Натан Коешел, директор на Каталист 
Балкан.

Дваесет претставници од грантистите на Цивика моби-
литас добија теоретско и практично знаење поврзано со 
иновативните начини за генерирање фондови и одрж-
ливост на ГО.

На работилницата се дискутираа моделите и обрасците 
за генерирање фондови кои водат кон поодржливи ГО. 
Дел од програмата беа моделите за донации, peer-to-
peer моделот, моделот за членство, crowdfunding и сл. 

Преку групна работа, учесниците имаа можност да се 
запознаат со Канвас моделот, модел кој се користи за 
сеопфатно планирање на клучните партнери, ресурси, 
активности, врски и сл. за поорганизиран пристап за ге-
нерирање фондови.

Учесниците изразија интерес за примена на некои од 
новите начини за генерирање фондови. Тие истакнаа 
дека е од голема важност ГО да посветат внимание на 
оваа тема со цел да ги надминат традиционалните рам-
ки за генерирање на фондови. Покрај големиот интерес 
за работилницата, учесниците посочија дека во иднина 
почесто им се потребни вакви работилници и обуки со 
цел поквалитетно учење кое ќе може полесно да го при-
менат во секојдневното функсионирање на нивните ор-
ганизации.

Доделени партнерските акциски грантови на Цивика 
мобилитас

Комисијата за избор на грантови на Цивика мобилитас 
ги оцени пристигнатите пријави и додели девет гранто-
ви кои ќе ги спроведуваат вкупно 30 организации (спи-
сокот на апликантите и нивните партнери е на крајот од 
текстот).

Со овој повик, Цивика мобилитас излегува во пресрет 
на социо-економската и енергетската криза во земјава. 
Овие кризи предизвикаа значително зголемување на 
поларизацијата во општеството поради различни фак-
тори. Иако Владата обезбедува финансиска поддршка 
за економски загрозените, јавниот образовен систем, 
здравствениот систем и јавните претпријатија, држав-

ното финансирање и севкупната поддршка на граѓан-
ските организации е минимална или непостоечка. 
Затоа, со овие акции се поддржани граѓански организа-
ции кои ќе работат на теми поврзани со поларизација-
та, финансиска криза (буџетски дефицит) и енергетска 
криза.

Проектите ќе опфатат активности за деполаризација на 
јавниот дискурс, како предуслов на конструктивен дија-
лог за градење здрави и отчетни институции; проценка 
на антикризните мерки за ранливи категории граѓани 
и за најпогодени фирми; потоа за достапност на здрав-
ствените услуги на социјално загрозените категории на 

граѓани. Еден дел од нив ќе се однесуваат на процен-
ка на енергетската ефикасност на јавните / општински 
објекти во 4 целни општини (Берово, Пехчево, Дебар и 
Струга), и ќе предложат мерки и решенија базирани на 
докази. Ќе се следат буџетските трошења на државата 
и општините, кои се менуваат под влијание на економ-
ската криза (инфлација, стагнација и енергетска криза) 
и се одразуваат врз граѓаните. Исто така, активности ќе 
бидат посветени на спречување и заштита од дискри-
минација и унапредување на социјалната инклузија и 
еднаквоста итн.

Поддржаните акции ќе се спроведуваат на национал-
но ниво. Грантистите доаѓаат од седум региони и тоа од 
скопскиот, источниот, југозападниот, пелагонискиот, 
североисточниот, полошкиот и вардарскиот регион.

На повикот што беше отворен до 11 ноември 2022 г. 
пристигнаа 75 пријави на вкупно 229 граѓански органи-
зации. Од нив, 66 ги исполнија административните кри-
териуми и беа доставени до Комисијата.

1. Институт за општествени и хуманистички нау-
ки, Скопје во соработка со Здружение на граѓани 
ИНСТИТУТ ЗА МЕДИУМИ И АНАЛИТИКА ИМА 
Скопје, Здружение-Балкански институт за реги-
онална соработка БИРС Тетово и Здружение на 
граѓани за ретки болести ЖИВОТ СО ПРЕДИЗВИ-
ЦИ Битола со проектот Преку деполаризација до 
демократски, стабилни и вклучувачки институции: 
Придонес на граѓанското општество

2. Здружение на граѓани ФИНАНЦЕ ТХИНК – Ин-
ститут за економски истражувања и политики, 
Скопје во соработка со Здружение за рурален раз-
вој ЛОКАЛНА АКЦИОНА ГРУПА АГРО ЛИДЕР 
Кривогаштани и Здружение Рурална Коалиција Ки-
чево со проектот Мониторинг, оценка и предлози за 
антикризни мерки во услови на тесен буџет

3. Здружение Асоцијација за ДЕМОКРАТСКА ИНИ-
ЦИЈАТИВА Гостивар во соработка со Здружение за 
рамноправен развој РЕШЕНИЈА ЗА РАЗВОЈ Скопје 
и Здружение за општествен развој и демократија 
НВО ПУЛСОТ НА ДЕМОКРАТИЈАТА Куманово со 
проектот Придонес кон јавната дебата и мерките за 
ублажување на последиците од економската криза 
 
 

4. Здружение на Лекари специјализанти ЗЛС Скопје 
во соработка со Здружение за здравствена превен-
ција и социјална заштита на граѓаните ПРЕВЕНТУС 
Скопје и Здружение на студенти од Медицински 
факултет: Европска Медицинска Студентска Асо-
цијација на Македонија со проектот И ти си важен!

5. Асоцијација Иницијатива за социјална проме-
на-ИнСок Скопје во соработка со Здружение за 
социјална интеграција и личен развој ЦЕНТАР ЗА 
ИНТЕГРАЦИЈА И ПОДДРШКА Скопје и Здружение 
за права и хуманост ИНТЕГРА НАУ Скопје со про-
ектот Коалиција на граѓански организации – Форум 
на мали заедници во Република Северна Македо-
нија

6. Здружение на граѓани РЕГИОНАЛЕН ЦЕНТАР ЗА 
ШУМАРСТВО И РУРАЛЕН РАЗВОЈ Скопје во сора-
ботка со Здружение на граѓани ИНСТИТУТ ЗА ЗЕ-
ЛЕНИ ПОЛИТИКИ И РАЗВОЈ Берово, Здружение 
на еколозите НАТУРА Струга и Здружение Центар 
за одржлив развој на заедницата Дебар со проектот 
Управување за енергетско ефикасни општини

7. Здружение на граѓани Центар за граѓански кому-
никации ЦГК Скопје во соработка со Здружение 
на даночни советници на Република Македонија 
ЗДСРМ Скопје и Здружение Центар на активни 
граѓани АКТИВО Велес со проектот Ефекти на фи-
нансиската и енергетската криза врз политиките и 
граѓаните

8. Коалиција сексуални и здравствени права на 
маргинализирани заедници МАРГИНИ Скопје 
во соработка со Здружение ХЕЛСИНШКИ КО-
МИТЕТ ЗА ЧОВЕКОВИ ПРАВА Скопје, Здружение 
за рурален развој Локална Акциона Група ВАРДАР 
ЛЕАДЕР Градско и Македонско здружение на мла-
ди правници-МЗМП Скопје со проектот Видливи, 
здружени и гласни- Акција за еднаквост и недис-
криминација преку учество и мултисекторска сора-
ботка

9. Здружение ФОРУМ – ЦЕНТАР ЗА СТРАТЕШКИ 
ИСТРАЖУВАЊА И ДОКУМЕНТАЦИЈА Скопје во 
соработка соЗдружение ИМПЕТУС – Центар за ин-
тернет, развој и добро управување Скопје и Здру-
жение на граѓани ЦЕНТАР ЗА ЕВРОПСКИ РАЗВОЈ 
И ИНТЕГРАЦИЈА Битола со проектот Младински 
активизам против корупцијата

